
Баёнот оиди ҳуқуқи иштирок дар озмун, Гувоҳинома оиди ҳуқуқи аксбардорӣ, 
Иҷозат барои нашри мавод

Озмуни аксҳо - 2021 дар байни марказҳои иттилоотию маърифатии амрикоӣ
бо дастгирии молиявии
Сафорати Иёлоти Муттаҳидаи Амрико дар Душанбе ва
Марказҳои иттилоотию маърифатии амрикоӣ дар Тоҷикистон 


Ман, дар зер имзогузошта, тасдиқ менамоям, ки сокини Тоҷикистон мебошам, шаҳрванд ё сокини доимии қонунии Иёлоти Муттаҳидаи Амрико намебошам; синни ман на поёнтар аз 13 сол аст; на ман ва на ягон хеши наздики ман корманд, мудир, таҷрибаомӯз, мансабдор ё дигар корманди Ҳукумати ИМА, Департаменти давлатии ИМА ва ё шарикони он - марказҳои иттилоотию маърифатии амрикоӣ дар Тоҷикистон (дар маҷмӯъ «Сарпарастони озмун») намебошем, ва ҳамчунин корманди Twitter ё Facebook нестем ва бо ҳеҷ кадоме аз кормандон, мудирон, таҷрибаомӯзон, шахсони мансабдор, инчунин бо паймонкорони агентӣ, ширкат ва дигар созмонҳое, ки бо идоракунӣ, таблиғ, арзёбӣ, эҷод, таҳия, татбиқ ва ё баргузории ин озмун машғул ҳастанд, иртибот надорем; ва илова бар ин, дар хусуси ҳуқуқ доштан барои иштирок дар озмун ман ба ҳамаи шартҳои дигар, ки дар қоидаҳои расмии озмуни аксҳо («Қоидаҳо») муқаррар шудааст, ҷавобгӯ мебошам. 


Пешниҳоди мавод. Гувоҳинома оиди ҳуқуқи аксбардорӣ. Изҳори масъулият. Иҷозат барои нашри мавод

Ман изҳор медорам ва кафолат медиҳам, ки Қоидаҳоро хондам, фаҳмидам ва онҳоро риоя мекунам. Ман кафолат медиҳам, ки аксҳои пешниҳоднамудаи ман барои иштирок дар ин озмун маҳсули аслии эҷодкардаи ман мебошанд ва унсурҳое надоранд, ки аз ҷониби шахси сеюм ҳифз шуда бошанд ё ба ҳар василаи дигар ҳуқуқи моликиятии шахсони сеюм маҳсуб ёбанд. Ман тасдиқ мекунам, ки аз ҳамаи шахсоне, ки симо ё монандии онҳо дар акс (аксҳо) инъикос ёфтааст, ва инчунин аз волидайн ё васии қонунии шахсе (агар ин шахс дар кишвари истиқоматиаш ноболиғ ҳисобида шавад), ки симо ё монандии ӯ дар акс (аксҳо) инъикос ёфтааст, розигии хаттӣ гирифтаам.  

Ман розӣ ҳастам ва ба ин васила ба сарпарастони озмун гувоҳинома оид ба ҳуқуқи аз нав бавуҷуд овардан, омода кардани корҳои эҷодӣ, паҳн кардан, иҷро кардан, намоиш додан ва ба тарзи дигар истифода бурдани маводҳои аккосӣ барои иштирок дар озмун дар ҳар гуна медиа-форматҳо ва тариқи ҳар гуна медиа-каналҳоро пешниҳод намоям. Қобили зикр аст, ки гувоҳиномаи мазкур дорои хусусияти дар ҳама ҷо татбиқшаванда, ғайриистисноӣ будан, бидуни пардохти ҳақи муаллиф, бемуҳлат, ба тартиби сублитсензиякунонӣ тақдим гардидан ва қобили интиқол шудан аст. Илова бар ин, ман розӣ ҳастам ва ба ин васила ба сарпарастони озмун ҳуқуқи аксбардорӣ, ба навор гирифтан ё ба тариқи дигар сабт кардани ном, сурат, шабоҳат ва садои маро («шабеҳи маро») дар робита бо иштироки ман дар ин озмун, инчунин аз нав ба вуҷуд овардан, паҳн кардан, иҷро кардан, намоиш додан ва ё ба тариқи дигар истифода бурдани чунин сабт ё наворе, ки шабеҳи маро доранд, тақдим мекунам ва онҳо метавонанд дар барномаҳо ва чорабиниҳои иттилоотию таблиғотии худ истифода баранд. Ман мефаҳмам, ки маводҳои пешниҳоднамудаи ман барои мақсадҳои тиҷоратӣ истифода бурда намешавад. (Эзоҳи иловагӣ: Ман хоҳиш мекунам, ки шабеҳи ман барои мақсадҳои таблиғоти тиҷоратии марбут ба сарпарастон дар кишварҳо ва қаламравҳои зер истифода нашавад:								). 

Ман розӣ ҳастам, ки сарпарастони озмунро, ниҳодҳои роҳбарикунандаи онҳоро, созмонҳои тобеи онҳоро, бюроҳо, дафтарҳо ва агентиҳои вобастаи онҳоро, ва инчунин масъулон, мудирон, кормандон, таҷрибаомӯзон, агентҳо ва паймонкорони онҳоро аз ҳар гуна даъвоҳо, зарарҳо, ӯҳдадориҳо, зиёнҳо, хароҷот, қарзҳо ва масрафҳо (аз ҷумла пардохти музди адвокатҳо), ки дар натиҷаи 1) иштироки ман дар озмун; (2) қоидаҳои расмии озмунро вайрон кардани ман; (3) дар робита бо озмун ҳама гуна ҳуқуқи шахси сеюмро вайрон кардани ман, аз ҷумла, моликияти зеҳнӣ, махфият, ошкорбаёнӣ, моликиятӣ ва ё дигар ҳуқуқи қонунӣ; (4) даъвоҳо дар мавриди боиси зарар дидани шахси сеюм, аз ҷумла зарари молиявӣ, дар натиҷаи дархости озмунии ман; ва (5) аз ҷониби ман вайрон кардани ҳар гуна баёнот ва кафолатҳои дар ин санад пешниҳодшуда, бармеоянд, эмин гардонам ва ҳар гуна зарару зиёни бавуҷудомадаро ҷуброн намоям. Ман эътироф мекунам, ки ин ӯҳдадориҳо оид ба ҷуброни зарару зиёнҳо ва эмин доштани сарпарастон аз ҳар гуна даъвоҳо барои муддати беохир пас аз ба фарҷом расидани озмун низ амал мекунанд. 

Ман муҳтавои ин санадро хондам ва фаҳмидам ва ман ҳуқуқ ва салоҳият дорам, ки ин Баёнот оиди ҳуқуқи иштирок дар озмун, Гувоҳинома оиди ҳуқуқи аксбардорӣ ва Иҷозат барои нашри маводро татбиқ кунам. 

													
Имзои иштирокчӣ				                          Сана

													
Ному насаб бо ҳарфҳои чопӣ				            Суроғаи почтаи электронӣ



Агар иштирокчии озмун ба синни 18 нарасида бошад, пас ин санадро бояд яке аз волидон ё васии қонунӣ имзо кунад:


____________________________________	                       __________________________________
Имзои яке аз волидон ё васии қонунӣ		                             Сана

____________________________________	                       __________________________________
Ному насаби яке аз волидон                                              	   Суроғаи почтаи электронӣ                                              
ё васии қонунӣ (бо ҳарфҳои чопӣ)


